
Raqgfwn gyaeujhah he roengzbebbeb, caj
daengz fwn dingz, goengq bya heu baihgyae lij
raen mok hau fouzfetfet, rumz lij miz di liengz
dem. Mbwn Bingzvaiz couhdwg yienghneix lo,
seizcin mbouj caengz gvagbae liux, seizhah youh
gaenjlili daeuj daengz lo.

Daxboh ndonj ok ranznonsei, gwnz naj miz
di riunyumj, hoeng ndaw sim de lumjbaenz lij
nyapnyuk, haemhlwenz haengjdingh ninz mbouj
ndaek lo, mumh gwnz naj yaepyet cungj maj
okdaeuj liux, caeuq gij byoemgyaeuj miz ndaem
miz hau ngamq daet ndaej bingzlwd haenx
doxrangh, yawj hwnjbae aen gyaeuj aen naj de
nyoenggsabsab.

Daxmeh byaij saemxsax bae henz yangzdaiz,
buenq aen ndang iet ok rog bae, iet hoz raezrangh
dwk hawj Iwgda hamj gvaq nyoemq go’ gyoij rog
doengh, yawj coh Byagoujyen, heigmok gizhaenx
swnh ndoeng faexsa. ndoeng youzcaz caengz—
caengz ap roengzma. - Guhmaz seizhah lo, gij fwn
neix lij doek lumj seizcin ni?”

Daxboh saeujsaeuj aendaehsan venj gok
ciengz haenx, ienq naeuz: “Lauheiq raq fwn neix
youh yaek daeuj daengz lo, gaej naeuz roengz fwn,
couh suenq roengz cax, hix aeu bae mbaet mbaw
nengznuengx ma, mbouj ndaej naeuz hawj bajbak
geij cien geij fanh haenx ngiengx gyaeuj caeng]
ndwi.” Daxboh roekcib seiq bi, baihlaeng goz di
lo, aen ndang bizbod de youq gok ciengz mbouj
duenh gaeuz hwet. ndwn soh, bae gip bae
cingjleix gij daehsan, geu buh yindung gyok
haenx haed dwk raen aendungx caeuq aen’ aek de
bae, song ga ga biz ga saeq, miz di saenz ndeu,
lumj okrengz cengq dingj aenndang aen’ aek de
hwnjdaeuj nei. Gou mbouj ndaej geiq yienghceij
daxboh dawz seiziq gou gingz gvaq gwnz mbaq
bae lo, seizhaenx de caemh dwg boux miz mij caet
vunz cangqmaengh ndeu ha.

Daxboh yienzbonj dwg vunz mbanj rog, gouj
bi couh mbouj miz boh lo. Daengz cibngeih bi
bihaenx seizcin, daxbuz daiq de caeuq daxgux
gou gaij haq daengz Mbanjbingzvaiz.

Ranz moq dwg song fungh ranzhaz, gwnz
ranzdingj aeu haeuxnyangj bouj gvaq, rumzcin ci
gvaq, couh miz go’ gyaj maj hwnjdaeuj, bangx—
ciengz dwg faexcuk san baenz, yienznaeuz aeu
naezhenj banj gvaq, lij raen ndaek geh ndaek geh,
gij rumz ndaej daj conghgeh haenx bongh
haeuj ranz daeuj. Gomakoij naj ranzhaz ceiq

yinxvunz, youh hung youh sang, ngemh
' faex de iet dwk raezrangh, iet
 daengz henz yiemhranz,

bibi seizhah, ndaw

ranz cungj dwg
gij heiq

Seiq henz Mbanjbingzvaiz dwg nazmbaeklae
baenz bo baenz bo, cab miz geij gaiq reih,
ranghdieg baihlaeng goenggbya daengz gwnz
dingj Byagoujyen cungj dwg diegfwz. Bingzvaiz
Siujyoz couh youq ndaw mbanj, baenz lad
gvagbae dwg gij ranzvax aeu rin caeuq sa namh
caepbaenz haenx, caeuq aen hagdangz gaxgong
daxboh doxbeij, bae hag yaek byaij roen bya song
aen cung haenx, ranz moq gizneix caen ndei gvaq
lai lo.

“Duzgaeqboux cungj rox haen lo, lij hwnj
hag guhmaz dem, ma ranz guhhong ciengj di
goengfaen ndeu, daengx ranz gwn imq ak gvaq.”
Bohlaeng daxboh mbouj hawj daxboh hwnjhag,
boenq de haeuj ndaw reihnaz bae, daxboh vunz
byombyetbyet, buh rwix vaq rwix, ngoenzngoenz
caeuq vunzhung haet bae haemh dauq. Daxboh
siengj doegsaw dahraix, hoeng vunz Bingzvaiz
naeuz de dwg “vunz rog”, de hix mbouj ndaej
ceng gijmaz. Mbouj ndaej hwnjhag doegsaw
daxboh ienq lai lo, daengz doeklaeng, daxmeh
lienz seng seiq dahlwg, mboujlwnh vunzmbanj
baenzlawz riu, naeuz dahlwg dwg huqcoem-
ngaenz, soengq dahlwg doegsaw dwg bang ranz
wnq soengq, hoeng daxboh cungj dingjgengz
soengq seiq beixnuengx dou doegsaw mbouj
soeng bak gvaq.

Daxmeh dwg vunz Bingzvaiz, lwghung ndaw
ranz, baihlaeng lij miz roek dahnuengx caeuq
daegnuengx ndeu. Aenvih ndaw ranz miz vunz
guhhong lai, ndigah gij ndwenngoenz daxmeh
youq ranzdaiq gig ndei, hoeng aenvih lij iq ga de
canz lo, mbouj miz geijlai vunz daezcaen, youh
aenvih daxboh gaenx lai, daxbuz daxmeh

daxdaiqgeq gou couh dawz cawjeiq hawj daxmeh
haq laeng daxboh. Daxgoeng. daxdaiq gou mbouj
haengj gienh hoengzsaeh neix geijlai, hoeng
naeuz mbouj gvaq daxdaiqgeq.

Daxmeh mbouj haeuj hagdangz gvaq, hoeng
daxboh dingq vah daxmeh, caeuq daxboh beij,
daxmeh engq rox gij namh Bingzvaiz. goenggbya
Bingzvaiz, gij raemx Bingzvaiz, songde dawz gij
reihnaz ndaw ranz guh ndaej cingecing cujeuj.
Haeuxcaeux sou le ndaem haeuxlaeng, reih—
haeuxyangz cab ndaem duhhenj, maenz. goduh .
lwgrazbag daengj, youq gaiq diegfwz gwnz bya
faen ndaej haenx, hai dieg hai fwz ndaem
gofaexsa ., gobatgak | goyouzcaz. Ngoenznaengz sou
hong le, gyoengqde diemj aen daengmeizyouz, vat
daemz naez. daj cien, coemh cien. Haj bi
gvagbae, suenq coemh gaeuq gij cien caeuq vax
ndaej hwnq gan ranz sam aen rug n

bouj caengz rox

hoeng guu nda

